
Ágrip 
 

Ritgerð þessi fjallar um járnnagla í fornleifafræði. Sagt er frá framleiðslutækni, notkun 

eftir gerð og greint frá rannsóknum sem gerðar hafa verið á járnnöglum, m.a. í Bretlandi 

og í Bandaríkjunum, sem ná yfir sama tímabil og járnnaglar sem rannsakaðir og greindir 

voru frá Skútustöðum í Mývatnssveit. Niðurstöður þeirrar rannsóknar gefa til kynna að 

mögulegt sé að setja fram formgerðarfræðilega flokkun á járnnöglum út frá 

tímatalsfræði, en frekari rannsókna er þörf á þessu sviði til að hægt sé að slá því föstu. 

Járnnaglar sem fundist hafa að Stóru-Borg undir Eyjafjöllum og í Vatnsfirði við 

Ísafjarðardjúp1 gætu svarað því, en þá væri komin ágætis heildarmynd af járnnöglum á 

Íslandi frá upphafi landnáms til 20. aldar, þar sem Skútustaðir, Stóra-Borg og 

Vatnsfjörður endurspegla mismunandi landsvæði en ná yfir sama tímabil frá fyrstu tíð 

Íslandsbyggðar til dagsins í dag. 

 
 

 

 

 

 

 

 

 

 

 

                                                 
1 Stóra-Borg og Vatnsfjörður eru dæmi um bæjarhóla stórbýla sem grafnir hafa verið upp nánast í heild 

sinni og byggðasaga þar nær yfir margar aldir. 

1. Inngangur 
 

Markmiðið er að svara rannsóknarspurningunni sem titill ritgerðarinnar ber með 

sér. Upp að hvaða marki fylgja járnnaglar á Íslandi tímatalsfræðilegri 

formgerðarflokkun?  

Ritgerð þessi fjallar um járnnagla og er hún tvískipt. Annars vegar er fjallað almennt um 

járnnagla, framleiðslutækni og notkun, ásamt því að greina frá þróun þeirra út frá þeim 

rannsóknum sem gerðar hafa verið beggja vegna Atlantsála. Hins vegar verður greint frá 

rannsókn, sem höfundur framkvæmdi á járnnöglum sem fundust við fornleifarannsókn 

að Skútustöðum í Mývatnssveit og niðurstöðu hennar. Tímabilið nær frá landnámi til 

upphafs 20. aldar. Að lokum verður fjallað um kaflana sameiginlega og velt upp frekari 

möguleikum á sviði rannsókna á járnnöglum í íslenskri fornleifafræði. 

Tilgangurinn er að vekja áhuga fræðimanna á gripaflokknum sem slíkum og 

reynt að sýna fram á ágæti hans sem rannsóknarefnis. Oftar en ekki  dagar þessi algengi 

gripaflokkur uppi án frekari greininga á Þjóðminjasafni. 

 

 

 

 

 

 

 

 

 

 

 

 



5 

 

2. Um nagla 
 

Í þessum kafla verður fjallað um nagla, framleiðslu og smíði þeirra, sem og hugsanlega 

notkun og greint frá helstu rannsóknum sem hafa verið gerðar eftir mismunandi 

tímabilum. Samkvæmt The Encyclopædia Britannica er nagli skilgreindur sem pinni 

eða fleinn úr málmi, oftast  járni, með haus. Notkun tengist oftast trésmíði hvers konar, 

en naglar eru einnig notaðir í annari iðju. Stærð, höfuð- og oddgerð, sem og sérhæfð 

notkun gefur mismunandi flokkum nagla nöfn. Nöglum er hægt að skipta upp í fjóra 

flokka eftir framleiðsluaðferð: (1) handsmíðaðir naglar; (2) vélsmíðaðir og klipptir 

naglar; (3) vír- eða franskir naglar; og (4) steyptir naglar (The Encyclopædia Britannica. 

1911). Í íslenskri orðabók er skilgreiningin eftirfarandi:  „Nagli..., tittur til neglingar, 

oftast oddmjór í annan enda en með haus á hinum“ (Íslensk orðabók, 2007).  

Málmgripir eru meðal algengustu gripaflokka sem finnast við fornleifarannsóknir og 

skipa járnnaglar þar stóran sess, bæði hér á landi  sem og annars staðar í Norður-

Evrópu, en einnig við rannsóknir á byggðaleifum frá nýlendutíma fram til 20. aldar í  

Bandaríkjunum. Hér á landi hafa þeir ekki mikið verið greindir eða fjallað sérstaklega 

um þá í skýrslum, undantekningartilvik eru rannsóknin á Hofstöðum í Mývatnssveit og 

á Skriðuklaustri (Batey, Colleen. 2009; Davíð Bragi Konráðsson. 2007). Vegna þessa 

skorts eða áhugaleysis er víða pottur brotinn þegar kemur að skráningu nagla eftir 

gerðfræði. Davide Zori reyndi að gera bragarbót á þessu í MA-ritgerð sinni, en útdráttur 

úr henni birtist í Archaeologia Islandica sem út kom 2007. Hann greinir nagla í þrjá 

flokka, nagla, hnoðnagla og rónagla. Hann sá að í gagnagrunni Þjóðminjasafnsins, Sarpi 

voru allt of mörg heiti yfir nagla, sem jók einungis á rugling við flokkun og skráningu. 

Þekkingarleysi varð líka til þess fallandi að naglar voru meðal annars greindir sem 

rónaglar eða hnoðnaglar sem naglar og rónaglar, svo dæmi séu tekin (Zori, Davide, 

2007). Slíkur ruglingur var einnig greinilegur þegar greining naglanna frá Skútustöðum 

og Vatnsfirði fór fram. Þetta vandamál mætti leysa með tilliti til framtíðar, ef nemendur 

í fornleifafræði væru fræddir um þennan algenga gripaflokk. 

2.1 Smíði og framleiðsla nagla 
 

Handgerðir naglar (e. wrought iron nails) sem notaðir voru frá örófi og fram á 18. – 19. 

öld voru gerðir þannig að mjór, ferkantaður og stuttur járnbútur (e. iron rod) var hitaður 

þannig að hann mýktist og sleginn flatur á annan endann svo hann varð flatur og 

oddhvass. Slegið var ofan á hinn endan, þannig að nokkurs konar  haus myndaðist  

(LeFever, Gregory. 2008; Wells, Tom. 1998). Handgerðir naglar voru fyrr á tímum 

mismunandi að stærð, lengd og höfuðgerð en gerð þeirra virðist hafa farið eftir því í 

hvað átti að nota þá (Ottaway, Patrick. 1992). Handsmíðaðir járnnaglar voru mjög 

mismunandi að lögun og stærð og hefur það að einhverju leyti haft með hlutverk þeirra 

að gera (Goodall, Ian. 2011; Ottaway, Patrick. 1992). Rónaglar og hnoðnaglar voru 

smíðaðir eins og venjulegir naglar. Það er hins vegar hlutverk þeirra og virkni sem 

endurspeglar heiti þeirra og verður því frekar sagt frá þeim í köflum 2.2.2 og 2.2.3. 

 

Mynd 1: Mismunandi framleiðslutækni nagla (Wells, Tom. 1998). 

 

Klipptir eða vélsmíðaðir  naglar (e. machine cut nails) komu síðar til sögunnar, eða á 

seinni hluta 18. aldar og voru þeir búnir til í þar til gerðum vélum. Naglarnir voru 

klipptir úr járnplötum og voru ferkanntaðir á eina hlið, nánast með ferningslaga legg. 

Hins vegar var platan klippt skáhalt og því virðist leggurinn mjókka frá haus og að oddi 

(Nelson, Lee H. 1968). Endinn, næst oddinum, var flattur út og haus barinn með einu 

höggi á hinn endann með vélinni (LeFever, Gregory. 2008) en einnig voru hausar 

mótaðir með handafli (Wells, Tom. 1998). 

 

Mynd 2: Sýnir hvernig málmplata er klippt skáhalt og lögun leggja á vélsmíðuðum nöglum verður 

eftir því (Nelson, Lee H. 1968). 

 

Fyrst var farið að framleiða vírnagla (e. wire nails) í Frakklandi 1819 en þeir urðu ekki 

algengir í Evrópu og Ameríku fyrr en um og eftir miðja 19. öld. Þá var einnig farið að 

framleiða þá úr stáli. Vír var þrengt inn í þar til gerða vél. Hægt var að stilla þvermál 

gatsins til að fá eftirsótt þvermál leggsins og þegar réttri lengd var náð gripu tangir um 

efri hluta leggsins og var vírinn þá klipptur ofan við töngina svo hægt væri að móta haus 

en tangarfarið sést á „hálsi“ vírnagla (Adams, William Hamton. 2002).  Á fyrstu tveim 

áratugum 20. aldar jukust vinsældir vírnagla og 1920 voru þeir með yfir 90% 

markaðshlutdeild (Wells. Tom. 1998). Vírnaglar eru það sem notast er við í dag við 

smíðar. 

Steyptir naglar (e. cast iron nails), voru búnir til á þann hátt að gerð voru mót úr 

leirsandi með því að pressa nagla í sandinn sem var í þar til gerðum bökkum. Þegar 

leirsandurinn var orðinn þurr var steypujárni hellt í og það látið kólna. Sandleirinn  var 

síðan brotinn frá og naglarnir pússaðir til ef þurfti. Þessi aðferð var þróuð á 18. öld og 

var algeng þegar gera átti líkkistu- og skrautnagla. Steyptu naglarnir komu frá Englandi, 

aðallega Birmingham og voru notaðir á 18. og 19. öld í Evrópu og Ameríku (Lenik, 

Edward J. 1977). 

2.2 Notkun mismunandi nagla 

2.2.1 Hefðbundnir járnnaglar 

Hefðbundnir járnnaglar eru þeir naglar sem ekki er hægt að greina sem skrautnagla eða 

bólur, hóffjaðrir, hnoðnagla eða rónagla. Þeir geta verið handsmíðaðir, vélsmíðaðir eða 

klipptir eða úr vír (Nelson, Lee H. 1968). Járnnaglar eru eins og áður sagði misjafnir að 

útliti, annað hvort með fernings- eða ferhyrningssleginn legg. Oddar og höfuðgerð eru 

misjöfn (Goodall, Ian. 2011; Ottaway, Patrick. 1992). Eftir að véltæknin ruddi sér til 

rúms á 18. og 19. öld urðu naglar einsleitari í útliti þótt stærðin væri misjöfn (Nelson, 

Lee H. 1968). Járnnaglar hafa verið notaðir frá fyrstu tíð Íslandsbyggðar til að festa 

saman timbur eða járn við timbur, sbr. járnvinklar og annar útbúnaður í tengslum við 

festingar á kistlum og á kistum. Naglar sem fundust að Hofstöðum í Mývatnssveit 

benda til þess að skálinn hafi mögulega verið þiljaður og jafnvel haft timburgólf (Batey, 

Colleen. 2009). Slíkir naglar hafa vanalega flatan haus (Ottaway, Patrick. 1992; 

Goodall, Ian. 2011; Nelson, Lee H. 1968). Járnnaglar sem festingar innviða, þilja og 

burðarvirkis en ekki gólfa, eru vanalega með hringlóttum og flötum haus eins og 

naglarnir sem fundust í kór miðaldakirkjunnar í Skálholti við rannsóknirnar sem fram 

fóru 1954-1958 (Kristján Eldjárn. 1988; Nelson, Lee H. 1968).   

 

Mynd 3: Sýnir mismunandi hausgerðir handsmíðaðra nagla í Bretlandi frá miðöldum (Goodall, 

Ian. 2011). 

Mikið magn nagla fannst að Skriðuklaustri þegar fornleifarannsókn fór þar fram á 

árunum 2002-2012, bæði innan kirkjurústar og innan hinna ýmsu rýma 

klausturbyggingarinnar sjálfrar. Þetta bendir til þess að kirkjan hafi verið þiljuð í hólf og 

gólf, með negldu þaki sem klætt var koparplötum og að klaustrið hafi haft herbergi og 

vistarverur sem voru þiljuð og með timburgólfi (Steinunn Kristjánsdóttir. 2012; Davíð 

Bragi Konráðsson. 2007). Klaustrið og kirkjan hafa því verið prýðilegustu byggingar á 

Íslandi á miðöldum.  

Hér á landi eru naglar oftast virtir að vettugi við fornleifarannsóknir þótt þeir séu meðal 

algengustu gripaflokka (Davíð Bragi Konráðsson. 2007). Í þeim fáu dæmum sem nefnd 

voru hér að ofan, er nöglunum hins vegar ekki lýst nægilega né er gerð tilraun til að 

greina hvaða naglar eru notaðir í hvað. Í hvað hafa naglar með T-höfuð eða með flatan 

hringlóttan haus verið notaðir í? Lee H. Nelson greindi þetta um miðja seinustu öld í 

tengslum við endurbætur gamalla húsa frá nýlendutíma í Bandaríkjunum. Naglar voru 

að mestu leyti innfluttir frá Englandi til Bandaríkjanna á nýlendutímanum, en 

landnemarnir hafa notað nagla á sama hátt og gert var í þeirra gömlu heimahögum. 

Gólfnaglar eru iðulega hamraðir á tvær hliðar með beittum eða meitillaga oddi. Þeir eru 

með L-laga, T-laga eða ferhyrningslaga haus. Slíkir naglar voru einnig notaðir ef nagli 

átti ekki að vera sýnilegur í vegg. Járnnaglar með flatann hringlaga eða óreglulegan 

haus, sem stundum var eilítið kúptur og með legg sem hamraður var á tvær andstæðar 

eða allar hliðar voru oftast notaðir til að þilja veggi og þök, festa saman burðarvirki og 

festa hurðahjarir á dyrastoðir (Nelson, Lee H. 1968). 

2.2.2 Rónaglar 

Rónaglar (e. clench bolts), en enska orðið clench þýðir að klemma, eru nokkurs konar 

boltar sem líta út eins og naglar nema ekki eins oddhvassir. Þeim er stungið inn um 

samliggjandi boruð göt tveggja viðarborða, eða viðarborð við grind. Svokölluð ró, sem 

vanalega er tígulllaga, ferningslaga eða jafnvel kringlótt, er sett yfir oddinn sem stendur 

út úr viðnum. Hamrað er á þann enda þannig að hann flest út yfir rónna og hlutirnir sem 

festa á saman haldast í skorðum (Ottaway, Patrick. á.á.; Zori, Davide. 2007). Rónaglar 

voru aðallega notaðir við báta- og skipasmíðar frá fyrstu tíð (Johansson, Harald. 2005-

2006; McGrail, Seán. 2004; Ottaway, Patrick. á. á.; Zori, Davide. 2007) en rannsóknir 

hafa sýnt að þeir gengdu fjölbreyttu hlutverki.  Í bók Patrick Ottaway um járngripi frá 

anglo-skandinavískum tíma í York kemur fram að rónaglar voru einnig notaðir við 

smíðar á vögnum. Vagnar sem fundust í Oseberg skipinu í Noregi og í Fyrkat í 

Danmörku voru negldir saman með rónöglum. Á hurð 11. aldar kirkju í Essex á 

Englandi eru langbönd hurðarinar negld á með rónöglum. Þess eru einnig dæmi að 

líkkistur hafi verið negldar með rónöglum, þ.e. viðarborðin á hliðum kistnanna voru 

látin skarast eins og á skipum. Ummerki um slíkar neglingar hafa fundist bæði í 

Skandinavíu og í Bretlandi (Ottaway, Patrick. 1992). Rannsókn Ian Goodall á notkun 

járnhluta á miðöldum í Bretlandi, bendir til að rónaglar hafi verið notaðir til neglingar á 

hurðum, lokum og hlerum (Goodall, Ian. 2011). Ágæt rannsókn á rónöglum frá Birka í 

Svíþjóð var gerð af Harald Johansson í upphafi þessarar aldar. Hans niðurstöður benda á 

að rónaglar hafi meðal annars verið notaðir til að festa tréverk borgarvirkisins í Birka, 

en einnig við neglingar á innviðum, húsgögnum, kistum og hurðum m.a. (Johansson, 

Harald. 2005-2006).  Gísli Gestsson gróf upp bæinn Gröf í Öræfum sem lagst hafði í 

eyði við gosið í Öræfajökli 1362. Rústin sem grafin var upp sýndi að þróun íslenska 

torfbæjarins var hafin. Naglarnir sem fundust þar komu úr rýmum sem túlkuð voru sem 

skáli, stofa og herbergi sem voru áföst rústinni en eingöngu innangengt utanfrá. Naglar 

fundust áfastir við hurðahjarir bæði í stofu og 

svokölluðu búri. Nöglunum er lýst sem 

þynnum, oft tígullaga, með hnoðnagla á. Þetta 

virðist frekar eiga að vera skilgreint sem 

rónagli samkvæmt skilgreiningu Davide Zori, 

en ekki hnoðnagli (Gísli Gestsson. 1959; Zori, 

Davide. 2007). Rónaglar voru einnig notaðir 

við smíði reiðtygja og söðla en þeir þóttu 

hentugir til að festa saman þykkt leður. Leifar 

slíkra nagla fundust meðal annars í kumlinu á 

Öxnadalsheiði (Davíð Bragi Konráðsson. 2007; 

Adolf Friðriksson & Kristján Eldjárn. 2000). 

Mynd 4: Sýnir hvernig rónaglar geta fest viðarborð á mismunandi hátt (Ottaway, Patrick. 1992). 

2.2.3 Hnoðnaglar 

Hnoðnaglar kallast á ensku rivets, sem er dregið af frönsku sögninni river sem þýðir að 

klemma (McGrail, Seán. 2004). Í grein sem Davide Zori skrifaði um nagla í 

Archaeologia Islandica, vitnar hann í American Heritage Dictionary þar sem segir um 

hnoðnagla að þeir séu málmpinni eða nagli með haus sem rekinn er í gegnum 

samliggjandi holur á því sem festa á saman og endinn sem stendur út úr er sleginn flatur 

eða beygður í viðinn, en með því er andstæður haus fenginn fram (Zori, Davide. 2007).  

Mjög misjafnt er hvernig endi naglans hefur verið hnoðaður í viðinn. Oftast hefur 

bláendi oddsins verið sleginn 90° og svo restin af naglanum slegin í viðinn. Við þetta 

hefur naglinn fengið hlutverk nokkurs konar heftis sem fest hefur tvo hluti saman hvort 

sem um er að ræða tvö viðarborð, borð við grind eða grind við borð (McGrail, Seán. 

2004).  

Hvað fólk hugsaði og hvaða tilgangi athafnir þess þjónuðu er erfitt að gera sér í 

hugarlund. Varpa má fram þeirri spurningu hvort annar tilgangur en sá til að auka festu 

þess sem neglt var saman, hafi verið sá að forða slysum þegar óvarðir oddar stóðu út í 

loftið á ýmsu tréverki eða öðru því sem neglt var með nöglum.  

Smágerðir hnoðnaglar fundust í Coppergate í York og höfðu þeir til dæmis verið notaðir 

til að festa sylgjur á belti og við gerð kamba (Ottaway, Patrick. 1992).  

2.2.4 Hóffjaðrir 

Hóffjaðrir hafa mjög sértækt hlutverk, en þær eru notaðar til að negla skeifur við hófa á 

hestum.2 Í bók Ian Goodall er að finna ágætis lýsingu á hóffjöðrum frá miðöldum í 

Bretlandi. Þar lýsir hann fjórum mismunandi gerðum eftir höfuðlagi þeirra. A og B gerð 

hafa nokkurs konar T-laga eða trapisulaga haus og gerðir C og D hafa kassalaga haus en 

haus C gerðar nær þó eilítið út fyrir legginn. Leggurinn er hamraður á tvær hliðar og 

oddur er yfirleitt hvass (Goodall, Ian. 2011). Því miður getur hann einskis um stærð 

þeirra. Hóffjaðrir 21. Aldar myndu falla undir flokk C að gerð, samkvæmt greiningu 

Goodall. Þær eru smíðaðar eftir ákveðnum stöðlum, hafa kassalaga haus sem er 0,7 cm í 

                                                 
2 Talið er að Íslendingar hafi ekki farið að nota skeifur á hesta fyrr en á 11. öld, ef ekki síðar. Þó eru til 

dæmi frá Svíþjóð að hestar þar hafi haft járnnagla eða brodda neglda í hófa. (Adolf Friðriksson og 

Kristján Eldjárn. 2000). Ekki er víst hvort sú lenska hafi verið hér til siðs á Landnámsöld eða 

Þjóðveldisöld.  

þvermál og leggur þeirra er 0,3 cm í þvermál, hefur sama snið og getið er hér á undan. 

Lengd hóffjaðra er 4,5 cm.3 

 

Mynd 5: Sýnir mismunandi hausgerðir hóffjaðra í Bretlandi frá miðöldum (Goodall, Ian. 2011). 

2.2.5 Skrautnaglar og bólur 

Skrautnaglar og bólur hafa fundist í kumlum hér á landi. Eru þær taldar leifar af söðlum 

og að þær hafi verið notaðar til að festa skjaldarbólur á skildi svo eitthvað sé nefnt 

(Adolf Friðriksson og Kristján Eldjárn. 2000). Patrick Ottaway lýsir bólum og 

skrautnöglum á þann veg að þetta séu naglar með kringlóttan, flatan eða íhvolfan haus 

og séu ekki lengri en 3,5 cm. Þeir voru iðulega til skreytinga á kistlum og minni gripum 

(Ottaway, Patrick. 1992). 

 

2.3 Naglar eftir mismunandi tímabilum, rannsóknir 

2.3.1 Frá landnámi til kristnitöku, 871-1000 

Naglar bárust hingað til Íslands með landnámsmönnunum og hafa þeir sjálfir smíðað 

nagla til síns brúks, alla vega meðan járnvinnsla með rauðablæstri var stunduð hér fram 

á 19. öld. (Þór Magnússon. 2004; Matthías Þórðarson. 1943).  Á miðöldum var þó farið 

að flytja inn járn frá Norðurlöndum og var smíðað úr því hér á bæjum fram eftir öldum 

(Kristján Eldjárn. 1974).  

Það sem kallast Ásmundarjárn var flutt inn, en einn ásmundur var járnstykki sem vóg 

250 

                                                 
3 Höfundur fór í hestavöruverslun og aflaði sér hóffjaðra og fróðleiks. 

gr. Þurfti til að mynda fimm ásmunda í einn ljá. Járn var líka hirt þegar skip strönduðu 

við Íslandsstrendur. Bændur hafi því lengi fram eftir smíðað sína eigin nagla til síns 

heimabrúks (Þór Magnússon. 2004).  

Eins og áður hefur komið fram hefur lítið verið fjallað um nagla sem fundist hafa við 

fornleifauppgröft frá þessu tímabili, að undanskildum Hofstöðum (Lucas, Gavin. 2009) 

og Hrísbrú (Zori, Davide. 2007). Stóru uppgreftirnir sem fram hafa farið á 

Norðurlöndum, Hedeby í Danmörku, Birka í Svíþjóð og Kaupangur í Noregi, eiga það 

sameiginlegt að fara ekkert í saumana á nöglum sem þar fundust, að undanskildri 

rannsókn Harald Johansson á rónöglunum frá Birka og þeim nöglum sem fundust í 

grafreitunum á þessum svæðum. Naglar úr gröfum í Kaupangri eru með T-haus eða 

flatan hringlóttan en rónaglar fundust þar líka (Blindheim, Charlotte et al. 1981). Í 

upphafi þessarar aldar voru grafin upp skáli og smiðja á svæði III í Birka. Þar fundust 

yfir 1000 naglar og rónaglar. Myndir eru af nokkrum og greint er frá þeim í fundaskrá, 

en þeir eru ekkert túlkaðir eða greindir (Hackelberg, Louise. 2006-2007). Í rannsóknum 

í Kaupangri sem fram fóru 1998-2003 fundust 3744 naglar. Nokkrir eru taldir tengjast 

innviðum bygginga (Pilø, Lars og Pedersen, Unn. 2007). Annað er upp á teningnum í 

rannsókn Patrick Ottaway á nöglum sem fundust í 16-22 Coppergate í York og nær frá 

tímum Rómverkja til miðrar 10. aldar. Þar fundust yfir 2000 naglar og var þeim skipt í 

fimm flokka eftir höfuðgerð og stærð. 

1. Naglar með flatan hringlóttan eða óreglulegan haus sem hann segir að sé 

algengasti flokkurinn.  

2. Stórir naglar, þ.e. ekki bólur, með hringlóttan kúptan haus. 

3. Hauslausir naglar. Patrick segir að erfitt sé að greina þessa. Annaðhvort séu þeir 

heilir naglar eða ókláraðir naglar, jafnvel tennur úr kömbum, en þar greinir 

stærðin á milli. 

4. Bólur/skrautnaglar með hringlóttum kúptum haus, eða með pýramídalöguðum 

haus. 

5. Málmhúðaðir naglar með tini, með hringlóttan flatan eða kúptan haus. 

Patrick mælir þvermál höfuðs og lengd naglanna eftir flokkum. Einnig segir hann frá 

mögulegri notkun eftir gerð hverju sinni og vitnar í svipaða fundi annars staðar frá. 

Rónagla og hnoðnagla er fjallað um sérstaklega (Ottaway, Patrick. 1992). 

2.3.2 Miðaldir til endurreisnar, 1000-1600 

Hér á landi er að minnsta kosti ein fornleifarannsókn þar sem naglar hafa verið 

rannsakaðir sérstaklega og er það rannsókn Steinunnar Kristjánsdóttur á rústum 

Skriðuklausturs. Davíð Bragi Konráðsson greindi naglana þaðan eftir m.a. höfuðlagi og 

lengd en því miður gafst honum ekki tími til að ljúka greiningunni (Davíð Bragi 

Konráðsson. 2007) en mjög áhugavert hefði verið að sjá niðurstöðurnar og út frá hvaða 

sjónarhorni naglarnir voru séðir. Þetta er mjög gott og þarft verk. Ian Goodall hefur 

rannsakað járngripi og notkun þeirra í Bretlandi á miðöldum en rannsókn hans spannar 

tímabilið frá árinu 1066-1540. Sjá má á hans greiningu að hausgerðum hefur fjölgað og 

eru fjölbreyttari. Ian greinir 12 gerðir hausa, 8 á nöglum og fjóra á skrautnöglum/bólum. 

Höfuðgerðir á nöglum eru: flatur ferkantaður, hringlóttur kúptur eða óreglulegur (líkist 

tölunni 8), T- og L- laga, pýramídalaga, kassalaga og það sem hann kallar hauslausan en 

er í raun ekki hauslaus því leggurinn er flatsleginn efst og verður eilítið V- laga. 

Skrautnaglar hafa T-laga, pýramídalaga, flatan ferkantaðan eða hringlóttan haus. 

Rónaglar eru greindir sér, en hann minnist ekki á hnoðnagla. Ian Goodall fjallar 

sérstaklega um hóffjaðrir eins og greint er frá í kafla 2.2.4 (Goodall, Ian. 2011).  

Ian Goodall fjallar einnig um járn í bók Martin Biddle um Nonsuch palace sem byggð 

var á 16. öld. Þar er nánast sömu flokka, eftir hausgerð, að finna og í bók hans um 

járngripi á miðöldum. Samkvæmt heimildum sem hann vitnar í frá byggingatíma 

hallarinnar var gríðarlegt magn nagla keypt og eru þeir kallaðir ýmsum nöfnum eftir 

hlutverki, eins og til dæmis hurðarnagli, þaknagli og burðarvirkisnagli. Telur hann 

líklegt að naglar með hringlótta eða ferhyrnda hausa hafi verið notaðir í burðarvirki og 

til þiljunar veggja og þaks (Goodall, Ian. 2005). 

2.3.3 Frá endurreisn til nútíma, 1600-1900 

Íslendingar héldu áfram að smíða nagla til síns brúks (Þór Magnússon. 2004), en það 

kemur fram í Hagskinnu: sögulegar hagtölur um Ísland, að árið 1630 voru fluttir inn til 

landsins 54.600 saumar sem er annað heiti á nöglum. Naglar voru einnig fluttir inn á 18. 

og 19. öld, í mismiklu magni milli ára (Guðmundur Jónsson et al. 1997). Á síðari hluta 

19. aldar var einnig verið að flytja inn nagla til landsins en það er ekki tilgreint hvort um 

var að ræða vélsmíðaða nagla eða vírnagla, einungis er talað um nagla (Skýrslur um 

landshagi á Íslandi, 3. bindi. 1866). Við rannsókn Gavin Lucas o.fl. á skólahúsum og 

byggingum í Skálholti frá 17.-18. öld fannst mikið magn nagla og voru þeir rannsakaðir 

og greindir sérstaklega (Lucas, Gavin. Munnleg heimild. 05.02.2015).  

Bandaríkjamenn hafa verið duglegir við að rannsaka nagla frá nýlendutíma til upphafs 

20. aldar. Einn af brautryðjendum bandarískrar naglatímatalsfræði var Lee H. Nelson. 

Hann skoðaði ýmsar byggingar og heimildir og gat nokkurn veginn greint hvers konar 

handsmíðaðir naglar voru notaðir í tiltekin hlutverk við smíði bygginga og annarra 

hluta. Þetta á við jafnt um vélsmíðaða nagla og vírnagla (Nelson, Lee H. 1968). 

Tom Wells rannsakaði nagla sem komu úr 19. aldar byggingum í Louisiana fylki í 

Bandaríkjunum. Hann tímasetti þá eftir framleiðslutækni (Wells, Tom. 1998). 

Edward J. Lenik rannsakaði steypta nagla sem framleiddir voru í Birmingham á 

Englandi og fluttir inn til Bandaríkjanna frá því um 1769 og fram á byrjun 19. aldar. 

Steyptu naglarnir höfðu allir sama útlit, höfðu ferstrendan legg með hvössum oddi. 

Haus var pýramídalaga og efst finnst oftast járnnabbi sem er afleiðing 

framleiðsluferlisins. Þeir hafa ekki hvassar brúnir á legg. Þessi naglagerð varð ekki 

langlíf (Lenik, Edward J. 1977). 

William Hampton Adams rannsakaði einnig vélsmíðaða nagla og vírnagla með tilliti til 

framleiðslu og notkunar til að tímasetja svæði frá 19. öld til upphafs þeirrar 20. Þar 

gagnrýnir hann fyrri rannsóknir og segir þær úreltar. Hann vilji frekar setja fram 

tímatalsfræði eftir því hvenær fjöldaframleiðsla á ákveðnum gerðum nagla hófst. Um 

árið 1900 höfðu vírnaglar þegar tekið yfirhöndina á mörkuðum í Bandaríkjunum 

(Adams, William Hampton. 2002). 

Rannsókn fór fram á 19. aldar byggingu á Nýja Sjálandi og var svipuðum aðferðum 

beitt við þessa rannsókn eins og gert hafði verið í Bandaríkjunum og í Coppergate í 

York. Niðurstöður voru þær að byggingarár passaði við heimildir en lengi hafði verið 

óljóst hvenær húsið eyðilagðist eða var rifið. Rannsóknin gat nokkurn vegin svarað 

þeirri spurningu (Middelton, Angela. 2005).  

3. Aðferðafræði 
 

Í júní 2014 hófst greining á járnnöglum sem fundist höfðu við uppgröft á Skútustöðum í 

Mývatnssveit. Útbúið var Excel skjal, sem fylgir ritgerðinni á geisladisk, með fyrirfram 



16 

 

gefnum sniðmátum sem upphaflega voru gerð þegar naglar frá skóla- og íveruhúsum 

Skálholts voru greindir (Lucas, Gavin. Munnleg heimild. 27.01.2015). Skráð voru 

fundarstaður, fundarnúmer, númer hvers nagla (voru oft fleiri en einn, mest 379 naglar 

innan fundarnúmers), heiti svæðis og númer einingar (e. context). Smíði nagla var 

greind í þrjá flokka, handsmíðaðir, vélsmíðaðir (e. machine/cut) eða vírnaglar, sem og 

gerð þeirra eftir því hvort um var að ræða nagla, rónagla eða hnoðnagla. Heilleiki nagla 

var greindur í fimm flokka, heill, leggur, haus, haus með hluta leggjar og oddur. Ástand 

og varðveisla var greind eftir því hversu ryðgaðir þeir voru, ekkert ryð, lítið, mikið eða 

mjög mikið. Einnig var athugað hvort naglarnir báru þess merki að hafa lent í bruna en 

enginn nagli frá Skútustöðum hafði orðið eldi að bráð.  

Sveigju á nöglum var skipt í þrjá flokka, beinn, boginn í meira en 90° eða minna en 90°. 

Athuga átti hvort hvöss hornbrún væri á legg (e. burr), en slíkt getur verið einkenni 

handsmíðaðra og vélsmíðaðra nagla (Wells, Tom. 1998: 82) og stefnu málmagna á 

nöglum (e. grain direction). Ekki reyndist mögulegt að greina þessa tvo þætti á 

nöglunum vegna ryðs. Lengd naglanna var mæld með skíðmáli og ef þeir voru mjög 

bognir var einnig mælt með klæðskeramálbandi. Þvermál leggjar og hauss var einnig 

mælt og skráð. Snið leggjanna var greint eftir fjórum flokkum, hamraður á fjórar hliðar, 

hamraður á tvær hliðar, hringlóttur eða trapisulaga. Þynning á legg (e. pinching) er 

einkenni vélsmíðaðra nagla (Wells, Tom. 1998: 83) og var einnig skoðað hvort naglarnir 

hefðu það einkenni. Enginn nagli frá Skútustöðum hafði slíkt einkenni.  

Höfuðgerð nagla var greind í eftirfarandi flokka, flatur/hringlóttur, flatur/óreglulegur, 

pýramídalaga4, kassalaga, L-laga eða T-laga. Við greiningu nagla frá Skútustöðum 

fundust tvær höfuðgerðir sem ekki var hægt að laga að þeim sniðmátum sem voru fyrir 

hendi og var því tveim nýjum gerðum bætt við. Þær voru nefndar V-laga-lóðréttur (e. V-

vertical)5 og íhvolfur-hringlóttur (e. dome-circular). Lögun oddanna var greind eftir því 

hvort þeir voru beittir, meitillaga, ferningslaga eða hringlóttir. 

Eftirtalin fundarnúmer með ætluðum járnnöglum fundust ekki þegar rannsókn stóð yfir. 

Frá Skútustöðum: SKU09-186, SKU09-381, SKU09-482, SKU09-552, SKU10-641, 

SKU10-822, SKU10-878. Greiningu og mælingum lauk í janúar 2015. Að þessu loknu 

var farið yfir allar skýrslur frá Skútustöðum sem náðu yfir viðkomandi 

rannsóknartímabil og var leitast við að tímasetja og staðsetja þær uppgraftareiningar 

                                                 
4 Þegar horft er á naglann er haus þríhyrningslaga, þetta er ekki það sem kallast á ensku rosehead. 
5 Ian Goodall kallar nagla með svona hausgerð hauslausa (Goodall, Ian. 2011). 



17 

 

sem innihéldu járnnagla, sem og fasaskiptingu. Yfir 100 naglar voru ljósmyndaðir og 

síðar voru 12 ljósmyndaðir sérstaklega. Reynt var að ganga úr skugga um að þeir 

endurspegluðu mismunandi formgerð á haus sem og notkun frá áðurnefndum stað.  

Fösum á Skútustöðum var skipt í þrjú tímabil sem aðgreindust af gjósku úr 

Veiðivatnagosunum frá árunum 1477 og 1717. Fasi I liggur undir V-1477, fasi II er milli 

V-1477 og V-1717 og fasi III liggur yfir V-1717. Nákvæmari tímasetningu eininga var 

lýst ef þar fundust aðrir gripir sem hægt var að tímasetja með nokkurri vissu. Með 

þessum aðferðum var athugað hvort hægt væri að sjá breytingar á formgerð nagla eftir 

mismunandi tímabilum.  

 

 

4. Naglar frá Skútustöðum í Mývatnssveit 
 

Hér verður fjallað um sögu og efni Skútustaða og greint frá hvers konar rannsóknir fóru 

þar fram á árunum 2008-2013. Greint verður frá naglasafninu í heild og því svo skipt 

upp í þrjá fasa eftir tímabilum sem voru aðgreinanleg eftir gjóskulögunum tveimur úr 

Veiðivatnagosunum árin 1477 og 1717. 

4.1 Skútustaðir og rannsóknirnar 2008-2013 
 

Um Skútustaði segir svo í Reykdælasögu: „Nú kaupir Skúta sér land at Mývatni ok bjó 

þar, sem nú heitir á Skútustöðum, gerðisk brátt mikilhæfr maðr í mörgu lagi, sem enn 

mun heyra mega síðar í sögunni“ (Ljósvetninga Saga. 1940:204). Kirkju er getið á 

Skútustöðum í máldögum frá árinu 1318 (Íslenzkt Fornbréfasafn. 1893). Í Jarðabók 

Árna Magnússonar og Páls Vídalín frá 1712 er orðið tvíbýlt á Skútustöðum (Árni 

Magnússon og Páll Vídalín. 1943), en samkvæmt manntalinu frá 1703 var það ekki og 

er bærinn nefndur Skútastaðir, þar bjó hreppstjóri enda hreppurinn forni í S-

Þingeyjarsýslu kenndur við bæinn og nefndist Skútustaðahreppur (Árni Magnússon og 

Páll Vídalín. 1924-1943). Í áðurnefndri jarðabók er landskuld Skútustaða árið 1712 

fimm hundruð fiskar í kaupstað næstu 12 ár en engar kvaðir eru á jörðinni. Hlunnindi 

eru í eggjum, fiski og skógi. Jörðin er kirkjustaður og er dýrðleiki 30 hundruð (Árni 

Magnússon og Páll Vídalín. 1943). Um miðja 19. öld fór jarðardýrðleikinn upp í 32,5 

hundruð (Ný Jarðabók fyrir Ísland. á. á.). Í dag er þríbýlt á Skútustöðum og kirkja er þar 

enn (Ágústa Edwald. 2009). 

Rannsóknir á öskuhaug 

að Skútustöðum var 

hluti af alþjóðlegu 

verkefni sem hefur verið 

unnið að síðan 1996. 

Verkefnið snýr að 

landnámi og byggð á 

Norðurlandi, sérstaklega 

svæðinu umhverfis 

Mývatn, með aðstoð 

fornleifa- og sagnfræði 

auk umhverfisvísinda og 

nefnist verkefnið á 

ensku The Landscapes 

of Settlement: Historical 

Ecology of the 

 Mynd 6: Sýnir uppgraftarsvæði á Skútustöðum (Hicks, Megan T. á.á.) 

Colonization of Northern Iceland. Árið 2007 voru tekin borkjarnasýni á lóð Skútustaða 

III og gáfu sýnin til kynna að umfangsmikill öskuhaugur væri á svæðinu, sem gaf mikið 

efni til frekari rannsókna (Ágústa Edwald. 2009). Rannsóknir fóru fram á árunum 2008-

2011 og 2013. Opnuð voru 9 svæði á þeim tíma sem rannsóknin spannaði (sjá mynd 6 

og 7) og gáfu þær miklar upplýsingar um lifnaðarhætti og afkomu íbúa Skútustaða, allt 

frá árinu 871 til og með 1910. Svæðunum voru gefin eftirfarandi heiti: D, E1-E4, F, G, 

H (var í upphafi skipt í H1 og H2) og I (Hicks, Megan T. 2013; á.á.). Þess má geta að 

fornleifaskráning hefur farið fram á þessu svæði (Elín Ósk Hreiðarsdóttir og Orri 

Vésteinsson. 1999). 

Mynd 7: Sýnir uppgraftarsvæði á Skútustöðum (Garðar Guðmundsson í Hicks, Megan T. 2013). 

  

4.2 Greining nagla. Heildarsafnið 
 

Alls voru greindir 685 naglar frá Skútustöðum og tilheyrðu þeir 238 fundarnúmerum. 

Fjöldi nagla innan hvers fundarnúmers var frá einum og upp í 41 en oftast voru þeir á 

bilinu frá einum og upp í þrjá. Naglarnir frá Skútustöðum voru framleiddir á þrjá vegu: 

handsmíðaðir, sennilega heima á bæ, vélsmíðaðir og gerðir úr vír. Þeir vélsmíðuðu og 

gerðir úr vír hafa verið keyptir úr kaupstað þar sem mjög sérhæfðar vélar þarf til smíði 

þeirra.  

Enginn nagli var greindur sem steyptur, sjá kafla 2.1. Handsmíðaðir naglar voru 517 og 

tilheyra öllum fösum. 11 voru vélsmíðaðir/klipptir og 156 gerðir úr vír. Þá er eingöngu 

að finna í fasa III, sem spannar frá 1717 og til upphafs 20. aldar. Framleiðslutækni 

reyndist ekki unnt að greina hjá einum nagla vegna ástands hans. 

Framleiðslu- 

tækni 

Handsmíðaðir Vélsm./klipptir Vírnaglar Steyptir Ógreinanlegur 

Fjöldi 517 11 156 0 1 
 

Tafla 1: Fjöldi nagla eftir framleiðslutækni. 

 

Greindar voru fimm gerðir eftir notkun: hefðbundnir járnnaglar voru alls 599, rónaglar 

voru 22 þar af ein ró, hnoðnaglar voru 12, hóffjaðrir 40 og skrautnaglar og bólur voru 

12 talsins. 

 

 

Graf 1: Fjöldi nagla eftir notkunargerð. 

 

 

Þegar farið var að vinna úr rannsóknargögnum kom á óvart hversu margir naglar voru 

heilir og heilir að meirihluta (haus með hluta leggs). Þar með var hægt að beita sömu 

aðferðum og Patrick Ottaway beitti við sína rannsókn á nöglum frá York, þar sem hann 

notaðist við heila nagla og þá sem höfðu haus og megnið af leggnum (Ottaway, Patrick. 

1992). Skífuritið hér á næstu blaðsíðu sýnir hlutfall eftir heilleika. Safnið sem hægt 

verður að vinna með spannar tæp 75% en notast verður við hausa og leggi til að svara 

rannsóknarspurningunni. Þess ber að geta að af þessum greindum sem heill er í einu 

tilfelli um ró af rónagla að ræða sem var innan fundarnúmers sem innihélt nagla. 

Graf 2: Heilleiki nagla frá Skútustöðum. 

 

Eins og áður sagði í kafla 3 var ástandi naglanna skipt í fjögur stig. Mikill meirihluti 

naglanna var mjög mikið ryðgaður og athygli vakti hversu margir vírnaglar sem eru 

ekki mjög gamlir miðað við marga í safninu voru í slæmu ásigkomulagi. 

 

Ástand: Ekkert ryð Lítið ryð Mikið ryð Mjög mikið 

ryð 

Fjöldi: 1 19 130 535 
 

Tafla 2: Fjöldi nagla eftir ástandi. 

 

Naglarnir voru ýmist beinir eða sveigðir og var þá miðað við í meira eða minna en 90°, 

þó reyndust örfáir naglar beygðir nákvæmlega í 90° og var það þá tekið fram. 16 naglar 

höfðu enga sveigja, enda voru þar á ferð greindir hausar af nöglum. 16 voru beygðir í 

hvasst horn, þrír í nákvæmlega 90°, 187 voru beygðir í gleitt horn og 463 reyndust vera 

beinir. Þar sem allir naglar voru mældir verður ekki greint frá þessum þætti innan hvers 

fasa og heildarlýsingin látin duga. 

. 

Einungis heilir naglar safnsins voru notaðir til að reikna út lengd, eða alls 374, þó að 

allir hafi verið mældir. Stysti nagli safnsins er 1,6 cm og sá lengsti er 13,3 cm. 

Meðallengd naglanna er 4,6 cm. 181 nagli er á bilinu 3,1-5 cm og er það algengasta 

lengdarbil safnsins. 

 

Graf 4: Lengd heilla nagla. 

Acute (>90°); 
16

90°; 3

Obtuse (<90°); 
187

Beinir; 463

Engin 
sveigja/haus; 

16

Graf 3: Fjöldi nagla eftir sveigju og réttleika. 

Notast var við heila nagla og nagla með hluta leggs til að varpa ljósi á þvermál leggja 

naglanna, alls 494. Minnsta þvermál var 0,2 cm, mesta þvermál 2,3 cm og 

meðalþvermál leggjanna mældist 0,64 cm. Vegna ástands naglanna geta sumir naglar 

orðið mun sverari þegar þeir ryðga, þar sem ryð safnast utan á þá. Eins sást það á meðan 

á rannsókn stóð að naglar geta  rýrnað mjög og orðið mun grennri en í upphafi þar sem 

þeir tærast af ryði og virðist þetta vera mjög algengt með vírnagla.  

Snið og lögun leggja var greind sérstaklega. 14 naglar voru hausar eða rær sem ekki 

höfðu legg en í 33 tilfellum var engan veginn hægt að greina snið leggjar vegna ryðs. 

267 naglar höfðu ferhyrningssnið og voru með tvær greinilegar hliðar. 348 naglar voru 

með ferningslaga snið og því fjórar greinilegar hliðar - af þeim eru 156 vírnaglar, en 

þeir hafa ávalt þetta snið. 23 höfðu hringlótt snið og beinar hliðar og tilheyra þeir allir 

fasa III. Allir naglar með þetta snið eru vírnaglar. 

 

 

Graf 5: Leggjarsnið nagla. 

 

Af 685 nöglum voru 170 án hauss, til að mynda oddar og leggir. Af hinum 515 var ekki 

hægt að greina 10 þeirra vegna ryðs. Algengasta hausgerð var flatur-hringlóttur og sú 

sjaldgæfasta kúptur-hringlóttur, en aðeins einn slíkur var greindur. 



24 

 

 

Graf 6: Fjöldi nagla eftir hausgerð. 

 

Þvermál hausanna var minnst 0,4 cm á nagla með flatan-óreglulaga haus og mest 3 cm á 

nagla með sömu hausgerð. Meðalþvermál var tæpir 1,4 cm. Þegar kemur að oddgerðum 

er dreifing mun jafnari. Af 685 nöglum reyndust 143 vera oddlausir og 116 odda var 

ekki hægt að greina til gerðar. Naglar með ferningslaga odd voru 201, naglar með 

beittan voru 75, naglar með fleyglaga odd voru 149 en aðeins einn nagli var með 

hringlóttan odd. 

Þeir þættir sem áhersla verður fyrst og fremst lögð á innan hvers fasa verður hausgerð 

og lengd naglanna sem og þvermál hausa og leggja. Einnig verður athugað hvort 

einhver þróun sé sjáanleg eða hvort ákveðnar hausgerðir séu í notkun á ákveðnum tíma. 

Graf 7: Fjöldi nagla eftir gerð odda. 

 

Við tímasetningu naglanna var farið eftir sniðteikningum svæða, einingalýsingum og 

tímasetningu annara gripa er fundust í einingum, þar sem naglar fundust (Ágústa 

Edwald. 2009: 2010; Hicks, Megan T. 2011: 2013: á.á.). 

4.2.1 Fasi I að Skútustöðum, 871-1477 

Af þeim 112 nöglum sem tímasettir voru til þessa fasa reyndist unnt að vinna með 67. 

 

 

 

 

 

 

 

 

 

 

 

 

 

 

 

 

Graf 8: Heilleiki nagla í fasa I. 

Þeim var svo skipt niður eftir notkun. 

 
Tafla 3: Fjöldi nagla í fasa I eftir notkunargerð. 

 

Allir naglarnir innan þessa fasa reyndust vera mikið eða mjög mikið ryðgaðir. 

Ekki verður fjallað sérstaklega um róna. Tvo rónaglanna var hægt að tímasetja til 10. 

aldar því einingin sem báðir voru í innihélt slitrur úr gjósku tímasettri til 940. Þeir eru 

báðir beinir og haus er flatur-hringlóttur. Leggirnir höfðu sama þvermál, 0,7 cm. Annar 

<SKU13-61-182> var 2,9 cm að lengd en hinn <SKU13-61-185> mældist 1,8 cm. Þeir 

þurfa því ekki að hafa komið úr sama tréverkinu. Þvermál hauss er 1,4 cm á þeim lengri 

en 1,5 cm á þeim styttri. Hinir fimm voru tímasettir frá 12. til 14. aldar útfrá 

staðsetningu eininga milli þekktra gjóskulaga. Tveir af þeim hafa flatan-óreglulegan 

haus en hinir þrír flatan-hringlóttan. Þvermál hausa er á bilinu 1,6-2,3 cm. Lengd þeirra 

er frá 2,3-3,6 cm og þvermál leggja er 0,6-0,8 cm. Allir leggir rónaglanna hafa 

ferningslaga snið. Þvermál hausa rónaglanna frá þessum fasa er keimlíkt þvermáli hausa 

rónagla frá Coppergate í York, þar sem þeir mældust á bilinu 1,5-2,3 cm og hafa sömu 

höfuðgerð. Leggjarsniðið er hins vegar ólíkt þar sem ferhyrningslaga snið var lang 

algengast í York en þvermál leggjanna er hins vegar svipað. Lengd rónagla í York var 

hins vegar mun margbreytilegri sem bendir til fjölbreyttrar notkunar (Ottaway, Patrick. 

1992). Á Skútustöðum voru rónaglarnir beinir, þ.e. haus og ró hvíldu ekki hornskakkt á 

legg eins og er tilfellið þegar við er skeytt saman með víxlskeyti (e. scarf joint) 

(Ottaway, Patrick. 1992). Þar sem að þykkt viðarins sem rónaglarnir héldu saman hefur 

verið á bilinu 1,5-2,5 cm má frekar ætla að þeir hafi komið úr einhvers konar 

innanstokksmunum fólks fremur en að þeir hafi verið hluti að einhvers konar 

burðarvirki eða innverki byggingar. Þó má vera að sá lengsti <SKU10-719>, sem er 3,6 

cm langur, hafi verið notaður til festingar á innviðum byggingar. Meðallengd allra 

rónaglanna var 2,6 cm og meðalþvermál hausa 1,7 cm. Hóffjaðrir sem greindar voru eru 

Gerð 

eftir 

notkun: 

Ró af 

rónagla 

Rónaglar Hóffjaðrir Naglar Hnoðnaglar Bólur/Skrautnaglar 

Fjöldi: 1 7 3 46 6 3 

þrjár. Ein hóffjöður var tímasett til 9.-10. aldar  en í þá daga var ekki farið að járna hesta 

hér á landi með skeifum eins og greint var frá í kafla 2.2.4. Hins vegar bendir lögun 

naglans og mál til þess að hann hafi verið notaður til neglingar hófa. Hóffjöðurin er 4 

cm löng, með kassalaga haus sem er 0,7 cm í þvermál. Leggurinn er ferningslaga og 0,5 

cm í þvermál, oddurinn er hvass og líkist hún því mjög hóffjöðrum dagsins í dag að 

mestu leyti. Hinar tvær eru frá 14. og 15 öld og eru ívið styttri eða 2,5 og 2,6 cm en 

bláoddinn vantar á þær. Þær hafa einnig kassalaga haus sem er 0,9 og 1,3 cm í þvermál. 

Meðalþvermál allra hausa var um 1 cm. Lögun leggjar er á einni ferningslaga en á hinni 

ferhyrningslaga og er þvermál leggjanna 0,7 og 0,6 cm.  

Hnoðnaglar reyndust sex talsins og eru frá 11.-14. öld. Lengd þeirra er á bilinu 3,6-4,3 

cm. Fimm hafa ferhyrningslaga leggjarsnið en einn ferningslaga. Þvermál leggjanna er 

frá 0,7-1 cm. Þrír þeirra hafa haus af T-gerð sem hafa þvermálin 1,3-1,9 cm, tveir hafa 

flatan-óreglulaga með þvermál 1,1 og 2,4 cm og einn er með flatan-kringlóttan með 

þvermál 1,8 cm. Á þremum þeirra var hægt að greina oddgerð og reyndist hún vera 

fleyglaga. Hnoðnaglar frá Coppergate voru mun minni (Ottaway, Patrick. 1992).   

 

 

Mynd 8: Skrautnagli með kúptan-hringlóttan haus <SKU13-61-181> #3, frá 10. öld. 

 

Bólur og skrautnaglar í þessum elsta fasa eru þrjár og eru frá 10., 11. og 14. öld. 

<SKU13-61-181> er mjög sérstök en hún hefur koparhaus og er sú eina með 

kringlóttan-kúptan. Gaddar ganga niður úr hausnum svo að bólan líkist mjög regnhlíf í 

smæð sinni. Leggurinn er úr járni og er þessi nagli því tekinn með í þessari greiningu og 

skrifum. Hún er nokkuð bein og er 2,2 cm að lengd, leggurinn er ferningslaga og 0,35 

cm í þvermál og oddur er hvass. Þvermál hauss er 1,3 cm. Á níunda áratug seinustu 

aldar gróf Guðrún Sveinbjarnardóttir upp skálarúst að Einhyrningsflötum í Fljótshlíð, 

sem tímasett var til 10. aldar. Sams konar skrautnagli fannst þar, með járnlegg og 

koparhúðaðan haus. Segir Guðrún að slíkir skrautnaglar hafi fundist í Birka í Svíþjóð 

(Guðrún Sveinbjarnardóttir. 1982). Hinir tveir eru að öllu leyti úr járni. Sá frá 11. öld er 

1,6 cm að lengd og þvermál hauss er 1,5 cm, leggur er 0,4 cm í þvermál og oddur er 

hvass. Skrautnaglinn frá 14. öld er einnig 1,6 cm og þvermál hauss er 1,7 cm, leggur er 

0,6 cm í þvermál en oddur er ekki greinanlegur. Báðir hafa flatan-hringlóttan haus og 

snið leggja er ferningslaga. Lögun og stærð svipar til skrautnagla frá York (Ottaway, 

Patrick. 1992), að undanskildum <SKU13-61-181>. Meðalllengd þeirra allra var 1,8 cm 

og meðalþvermál hausa 1,5 cm. 

46 hefðbundnir naglar tilheyra þessum fasa og skiptist fjöldi þeirra eftir öldum á 

eftirfarandi hátt. 

 

 

Graf 9: Fjöldi nagla eftir öld innan fasa I. 

Fimm hausgerðir af alls 8 tilheyra þessum flokki hefðbundinna nagla í þessum fasa. 

Hausgerð: Flatur-

hringlóttur 

Flatur-

óreglulegur 

L-haus Kassalaga T-haus Ógreinanlegur 

Fjöldi: 7 10 2 9 17 1 

 

Tafla 4: Algengi hausgerða á hefðbundnum nöglum innan fasa I. 

 

Lengd heilla nagla með flatan-hringlóttan haus var frá 3,6-5,9 cm og var meðallengdin 

4,5 cm. Lengdin er breytileg eftir öldum og er engin þróun sjáanleg varðandi lengd. 

Þvermál leggja er frá 0,5-1 cm og er líka breytileg,. Allir nema einn hafa ferningslaga 

leggjarsnið, en sá hefur ferhyrningslaga snið. Þvermál hausanna er líka breytilegt eftir 

öldum, 0,85-2,4 cm og meðalþvermál er um 1,6 cm. Í fjórum tilfellum var oddur 

greinanlegur og voru þeir allir ferningslaga.  

Sama er hægt að segja um nagla með flatan-óreglulegan haus, þvermál og lengd er 

breytileg eftir öldum. Lengd nagla með þessháttar hausgerð er frá 2,7-3,9 cm og eru þeir 

aðeins styttri en þeir sem eru með hringlóttu hausgerðina. Meðallengd er 3,3 cm. 

Leggjarsnið tveggja var ekki greinanlegt, fjórir höfðu ferningslaga snið og þrír 

ferhyrningslaga. Þvermál leggja var frá 0,4-1,5 cm og má taka með fyrirvara vegna 

ryðs. Þvermál hausanna var frá 1,5-2,3 cm en meðalþvermál var 1,7 cm. Í þremur 

tilfellum var hægt að greina odd og voru tveir með ferningslaga odd og einn með 

fleyglaga.  

Lengdir þessara nagla með þessar tvær hausgerðir samsvarar nokkuð vel algengustu 

lengdum slíkra nagla sem fundust í York en frávikin þar eru mun meiri. Sömu sögu má 

segja um þvermál hausanna sem smellpassar við þvermál hausanna frá York (Ottaway, 

Patrick. 1992). Naglar með L-haus eru báðir frá 14. öld í þessum fasa. Þeir eru með 

ferhyrningslaga leggjarsnið og þvermál er í báðum tilvikum 0,7 cm. Lengd þeirra er 3,4 

og 4,1 cm og meðallengd tæpir 3,8 cm, þvermál hausanna er 1,4 og 1,85 cm en meðaltal 

1,6 cm. Oddar eru af ferningslaga og fleyglaga gerð. Slíkir naglar voru einnig notaðir í 

Bretlandi á miðöldum (Goodall, Ian. 2011).  

Naglar með kassalaga haus sem ekki teljast til hóffjaðra eru 9 og eru frá 10.-15. öld. 

Oddar eru ýmist af fleyg- eða ferningslaga gerð. Fimm leggir hafa ferningslaga snið og 

fjórir ferhyrningslaga, þvermál er frá 0,5-1,1 cm. Lengd þeirra er frá 2,9-9 cm og 

meðallengd er 4,7 cm. Þvermál hausanna er frá 1 (fjórir naglar) – 1,9 cm og 

meðalþvermál er 1,2 cm.  

Naglar með T-haus eru langalgengastir innan þessa fasa eða 17 talsins og eru frá 9.-15. 

öld. Lengd þessara nagla er frá 2,6-5,8 cm og meðallengdin er um 4 cm. Þvermál 

leggjanna er 0,6-1 cm. 8 hafa ferningslaga snið og 9 ferhyrningslaga. Af þeim 

greinanlegu oddum voru þrír með fleyglaga, þrír með ferningslaga og sex með beittan 

odd. Þvermál hausanna er 1,2-2,6 cm og meðalþvermál er um 1,8 cm. Það gildir það 

sama með nagla af þessari hausgerð að öll mál eru mismunandi eftir öldum og engin 

ákveðin þróun greinileg hvað varðar stærðina. 

 

Gerð / Tímabil 9.-11. öld  12.-13. öld  14.-15. öld  

Ógreinanlegur 0 1 0 

T-haus 5 3 9 

Kassalaga 4 1 4 

L-haus 0 0 2 

Flatur-óreglulegur 3 2 5 

Flatur-hringlóttur 0 4 3 

 

Tafla 5: Tíðni hausgerða eftir öldum innan fasa I. 

 

Varðandi höfuðgerðirnar, þá eru naglar með T-haus gerð til hér á landi á 9. og 10. öld. 

Þeir virðast hins vegar ekki finnast í York (Ottaway, Patrick. 1992) en eru hins vegar 

komnir fram á sjónarsviðið í Bretlandi eftir árið 1000 (Goodall, Ian. 2011). Allir 

naglarnir sem tilheyra þessum fasa reyndust handsmíðaðir. 

4.2.2 Fasi II að Skútustöðum, 1477-1717 

Fasi II spannar tímabilið frá 1477-1717 og eru 290 greindir naglar frá þeim tíma. Af 

þeim fjölda var unnið með 211. 

Graf 10: Heilleiki nagla í fasa II. 

 

Þessir 210 naglar skiptast eftirfarandi eftir notkun. 

 

Gerð eftir 

notkun: 

Rónaglar Hóffjaðrir Naglar Hnoðnaglar Bólur/Skrautnaglar 

Fjöldi: 3 16 183 3 5 

 

Tafla 6: Fjöldi nagla innan fasa II eftir notkunargerð. 

 

Allir naglarnir í þessum fasa, eins og í fasa I, voru mikið eða mjög mikið ryðgaðir. 

Rónaglarnir þrír eru allir heilir, eru frá 16.-18. öld og eru með sömu snið og í fasa I. 

Þvermál leggja er á öllum 0,6 cm og lengdin frá 3,3-4,6 cm. Meðallengd er um 3,9 cm. 

Sá elsti hefur flatan-hringlóttan haus en hinir tveir flatan-óreglulaga og er þvermál hausa 

frá 1,7-2,2 cm, með meðaltal upp á u.þ.b. 1,9 cm. Stærð og lögun rónagla frá 

síðmiðöldum til endurreisnar er ekki hægt að bera saman við það sem Ian Goodall segir 

í sinni bók þar sem lýsingum og málum er ábótavant (Goodall, Ian. 2011). Miðað við 

aukningu í meðallengd milli fasa má ætla að farið hafi verið að nota rónagla í 

fjölbreyttari tilgangi en í fasa I.  

Hóffjaðrir hafa breytilegt snið eins og í fasa I, þvermál leggja er frá 0,4-0,7 cm. Lengd 

er frá 2,5-3,6 og að meðaltali 3,1 cm. Allar hafa þær kassalaga haus sem er 0,65-1 cm, 

að meðaltali 0,9 cm í þvermál. Greinanlegir oddar eru annaðhvort ferningslaga eða 

beyttir. Þær eru frá 16.-18. öld. Lögun þeirra og höfuðgerð svipar mjög til gerða C og D 

í bók Ian Goodall (Goodall, Ian. 2011). 

Hnoðnaglar þessa fasa voru þrír og eru allir frá 17.-18. öld. Tveir koma úr sömu 

einingu, en eru ólíkir að lögun. Leggir hafa allir ferningslaga snið og eru leggir 0,6-0,9 

cm í þvermál. Lengd hnoðnaglanna er 3,9-4,6 cm og að meðaltali 4,2 cm. Tveir hafa T-

haus sem mælast 1,4 og 2,4 cm í þvermál og einn er með flatan-óreglulegan sem er 2,2 

cm í þvermál. Ian Goodall fjallar ekki um hnoðnagla í sinni umfjöllun (Goodall, Ian. 

2011).  

 

Mynd 9: Hnoðnagli <SKU08-115> #2, haus til vinstri og hnoðaður oddur til hægri, frá 17.-18. öld. 

 

Bólur/skrautnaglar eru fimm og eru frá 16.-18. öld. Leggir þeirra hafa hjá öllum nema 

þeirri elstu, ferningslaga snið, en sú hefur ferhyrningslaga snið. Leggirnir eru 0,3-0,7 cm 

í þvermál, lengdin er 1,8-2,7 cm og meðallengd 2,4 cm. Þær hafa allar flatan-hringlóttan 

eða flatan-óreglulegan haus sem eru frá 1-2,8 cm í þvermál og að meðaltali 2 cm. Þær 

samsvara vel þeim bólum sem Patrick Ottaway lýsir, að stærð og lögun (Ottaway, 

Patrick. 1992). Lögun þeirra passar einnig við gerð 12 á því sem Ian Goodall kallar á 

ensku stud en eins og hefur komið fram getur hann að engu til um stærðir þeirra nagla 

sem hann fjallar um (Goodall, Ian. 2011). 

Fjöldi hefðbundinna nagla sem hægt var að notast við í þessu skyni var 183. Af þeim 

höfðu þrír svo ryðgaða hausa að engan vegin reyndist unnt að greina þá. 

 

Graf 11: Fjöldi nagla eftir öld innan fasa II. 

 

Fjöldi hausgerða á hefðbundnum nöglum er eftirfarandi. 

Flatur-

Fjöldi: 20 35 7 9 4 10 95 3 

 

Tafla 7: Algengi hausgerða á hefðbundnum nöglum innan fasa II. 

 

Naglar með flatan-kringlóttan haus eru 20 talsins, þar af 13 nokkuð heilir. Leggjarsnið 

er tvenns konar, ferningslaga sem 17 hafa og ferhyrningslaga sem þrír hafa. Þvermál 

leggjanna er 0,4-0,9 cm. Greinanlegir oddar eru á 8 og eru af þremum gerðum, beittur, 

fleyg- og ferningslaga. Lengd naglanna og þvermál hausanna er breytilegt eftir öldum, 

sérstaklega á 16.-18. öld. Lengd þessara nagla er 2,5-8 cm og meðallengd er 4,6 cm. 

Þvermál hausa er 0,6-2,4 cm og meðalþvermál er 1,6 cm.  

Naglar með flatan-óreglulegan haus eru mun fleiri eða 35. Mál þeirra eru einnig 

breytileg eftir tíma fasans og leggjarsnið er sama og hjá nöglum með flatan-reglulegan 

haus, það skiptist nokkuð jafnt milli þeirra. Hjá einum var ekki hægt að greina 

leggjarsnið vegna ryðs. Þvermál leggjanna er frá 0,4-1,1 cm. Oddgerðir, sem 

greinanlegar eru, eru einnig þær sömu og hjá nöglum með flatan-reglulegan haus. 

Lengd þeirra er 2,3-7,4 cm og meðallengd er 3,85 cm. Þvermál hausa er frá 0,9-2,6 cm 

og meðalþvermál er 1,8 cm.  

Naglar með L-laga haus tilheyra einnig þessum fasa og tilvist þeirra nær til 17.-18. 

aldar. Þeir eru sjö og eru 3-5,2 cm að lengd og meðallengd er 4 cm. Einn naglinn af sjö 

hafði ógreinanlegt leggjarsnið, fjórir hafa ferhyrningslaga og tveir ferningslaga. Af þeim 

oddum sem var hægt að greina voru þrír fleyglaga og einn ferningslaga. Þvermál 

hausanna er frá 1,1-2 cm, að meðaltali um 1,5 cm.  

Naglar með kassalaga haus sem ekki voru greindir sem hóffjaðrir voru 9, snið leggja var 

ýmist fernings- eða ferhyrningslaga og skiptist að jöfnu 5:4. Lengd þeirra er 3,6-6 cm 

og meðallengd er 4,7 cm, sem er yfir lengd hóffjaðra í dag. Oddar voru beittir, fernings- 

eða fleyglaga. Þvermál þessara hausa var frá 0,6-1,4 cm og meðalþvermál um 1,2 cm.  

 

Mynd 10: Nagli, <SKU10-830> #1, með v-laga/lóðréttan haus, frá 16. öld. 

Innan þessa fasa koma fram tvær nýjar höfuðgerðir nagla, V-laga/lóðréttur og 

pýramídalaga. Naglar með V-laga haus voru fjórir að tölu og fundust eingöngu innan 

eininga sem tímasettar voru til 16. aldar, einn til 16.-17. aldar. Engin þessara eininga var 

sú sama, né svæðin og því mjög ólíklegt að naglarnir hafa tilheyrt sama tréverkinu. 

Lengd þeirra er frá 2-5,1 cm og meðallengd 3,1 cm. Leggjarsnið þeirra skiptist jafnt 

milli fernings- og ferhyrningslaga og er þvermál leggjanna 0,5-0,85 cm. Oddar voru 

beittir eða ferningslaga. Þvermál hausa var 1,5-2,1 cm,  að meðaltali 1,7 cm.  

Naglar með pýramídalaga haus voru 10 talsins og eru frá 16.-18. öld. Einn var svo illa 

farinn að ekki var hægt að greina legginn þó haus væri greinilegur. Annars er sömu 

sögu að segja um þessa leggi og aðra sem lýst hefur verið nú þegar. Þvermál þessara 

nagla er 0,5-0,9 cm. Lengdin er á bilinu 3,45-5,1 cm og meðallengd er 4,4 cm. Þvermál 

þessarar hausgerðar er 1,4-2 cm og meðalþvermál er um 1,7 cm.  

Naglar með T-haus eru í yfirgnæfandi meirihluta eða 95 talsins og nær tilvist þeirra yfir 

allar aldir fasans, frá 16. til 18. aldar. Leggir tveggja var ekki hægt að greina, 12 höfðu 

ferningslaga snið en yfirgnæfandi meirihluti hafði legg með ferhyrningslaga sniði, eða 

81. Þvermál leggjanna er 0,4-2,3 cm og að meðaltali 0,9 cm. Lengd þessara nagla er frá 

2,5-6,5 cm og er meðallengdin 3,8 cm. Þvermál hausanna er 0,8-2,9 cm og 

meðalþvermál 1,9 cm. Oddar sem voru greinanlegir voru beittir, fernings- eða fleyglaga 

og þess má til gamans geta að meirihluti þessarar naglgerðar var bein við greiningu. 

Allir naglar innan þessa fasa voru greindir sem handsmíðaðir og eru samsvarandi 

flestum hausgerðum sem Ian Goodall fjallar um en járngripir sem hann fjallar um eru 

frá 11.-16. öld (Goodall, Ian. 2011). 

Gerð / Tímabil 15. og 16.öld 16.-17.öld 17.öld 17.-18.öld

Flatur-hringlóttur 7 3 5 5

Flatur-óreglulegur 3 2 7 23

L-haus 1 1 2 3

Kassalaga 2 3 0 4

V-laga/lóðréttur 3 1 0 0

Pýramídalaga 2 1 3 4

T-haus 24 5 19 47

Ógreinanlegur 2 1 0 0  

Tafla 8: Tíðni hausgerða eftir öldum innan fasa II. 

 

4.2.3 Fasi III að Skútustöðum, 1717-1910 

Yngsti fasinn spannar 200 ár og inniheldur 280 nagla, en hlutirnir verða þó snúnari þar 

sem vélsmíðaðir naglar og vírnaglar koma til sögunnar. Því verður nöglunum skipt eftir 

framleiðsluferli einnig, en hingað til hefur þess ekki þurft þar sem eingöngu var um 

handsmíðaða nagla að ræða.  

 

Graf 12: Heilleiki nagla í fasa III. 

 

Mikill meirihluti var tiltölulega heill og var hægt að vinna með 216 nagla. Þegar nöglum 

er svo skipt upp eftir framleiðslu sést að vírnaglar eru í miklum meirihluta þrátt fyrir að 

hafa ekki orðið algengir í hinum vestræna heimi fyrr en eftir miðja 19. öld (Adams, 

William Hampton. 2002). Tilvist þeirra í öskuhaug Skútustaða spannar því einungis fáa 

áratugi. Það kemur einnig á óvart hversu fáir vélsmíðaðir naglar fundust og má spyrja 

hvort þeir hafi ekki náð sömu vinsældum og vírnaglarnir á Skútustöðum. Þetta skífurit 

sýnir hlutfall allra. 

Handsmíði; 114

Vélsmíði/klippt
ur; 11

Vírnaglar; 154

Ógreinanlegt; 1

 

Graf 13: Fjöldi nagla eftir framleiðslutækni innan fasa III. 

 

 

Graf 14: Fjöldi nagla eftir öld innan fasa III. 

Súluritið sýnir algengi nagla eftir öld en nú koma nýjar framleiðsluaðferðir inn og má 

sjá hvað vírnaglar hafa orðið algengir og vinsælir strax í upphafi. 

Af þeim 114 handsmíðuðu nöglum var hægt að vinna með 79 þeirra og er fjöldi þeirra 

eftir notkun á eftirfarandi máta. 

Gerð eftir 

notkun: 

Rónaglar Hóffjaðrir Naglar Hnoðnaglar Bólur/skrautnaglar 

Fjöldi: 5 16 56 0 3 

 

Tafla 9: Fjöldi handsmíðaðra nagla innan fasa III eftir notkunargerð. 

 

Rónaglar í heilu lagi eru fimm og eru frá 18.-20. öld. Þeir hafa allir ferningslaga snið á 

legg og þvermál þeirra er frá 0,5-0,8 cm. Lengd rónaglanna er 2,8-6,2 cm og 

meðallengd um 4 cm. Hausar eru í þremum tilvikum flatir-hringlóttir en í tveimur 

tilvikum flatir-óreglulegir. Þvermál hausanna er 1,6-2,4 cm og meðalþvermál er um 2,1 

cm. Þessur rónöglum svipar til þeirra sem Patrick Ottaway og Ian Goodall lýsa og því 

má ætla að rónaglar hafi verið mjög svipaðir að sniði í gegnum tíðina þótt notkun þeirra 

hafi ef til vill orðið fjölbreyttari (Goodall, Ian. 2011; Ottaway, Patrick. 1992).  

 

 

Mynd 11: Rónagli, <SKU09-433> #1, flatur-hringlóttur haus hægra megin og ferhyrnd ró er 

vinstra megin. 

Hóffjaðrirnar eru 16 talsins og ná frá 18. öld til þeirrar 20. Meirihluti þeirra hefur 

ferhyrningssnið á legg og er þvermálið 0,5-0,8 cm. Lengd þeirra er á bilinu 1,7-4,4 cm 

og meðallengd 3,1 cm. Efast má um hvort sú stysta hafi verið notuð en hún er 

afbrigðilega stutt miðað við aðrar greindar. Má vera að hún hafi hreinega verið gölluð. 

Allar hafa kassalaga haus sem er 0,7-1,1 cm og meðalþvermál er um 0,9 cm. Af 

greinanlegum oddum voru aðeins tvær gerðir, beittur og fleyglaga.  

 

 

Mynd 12: Hóffjöður ný að ofan og frá 19.-20. öld að neðan <SKU09-187> #13. 

 

Enginn greindur hnoðnagli tilheyrir þessum fasa.  

Bólur/skrautnaglar eru þrjár og tilheyra einingum tímasettum frá 18. til 20. aldar. Tvær 

hafa ferningslaga leggjarsnið, 0,5 cm í þvermál. Snið einnar var ekki unnt að greina. 

Lengd þeirra er 3,3-3,6 cm og meðallengd 3,5 cm. Tvær hafa flatan-óreglulegan haus og 

ein flatan-hringlóttan og er þvermál þeirra á bilinu 2,1-2,2 cm. Oddar eru í tveim 

tilvikum ferningslaga og á einni fleyglaga. Samsvörun er mikil við greiningar Patrick 

Ottaway (Ottaway, Patrick. 1992).  

Hausgerðir hefðbundinna, handsmíðaðra nagla voru 7 talsins og skiptast þannig. 

Hausgerð: Flatur-

hringlóttur 

Flatur-

óreglulegur 

L-

haus 

Kassalaga Pyramída-

laga 

T-

haus 

Ógr. 

Fjöldi: 13 17 1 6 1 18 0 

 

Tafla 10: Algengi hausgerða á hefðbundnum nöglum innan fasa III. 

 

Handsmíðaðir naglar með flatan-hringlóttan haus eru 13 talsins og eru frá 18. öld og til 

20. aldar. Fjórir hafa ferhyrningslaga leggjarsnið, tvo var ekki hægt að greina vegna 

ryðs og 7 hafa ferningslaga leggjarsnið. Þvermál leggjanna er 0,3-0,65 cm. Lengdin er 

frá 2,6-5,5 cm og meðallengd er 3,9 cm. Þvermál hausa er 0,6-1,4 cm og meðalþvermál 

er 1,1 cm. Fáir oddar voru greinanlegir vegna ryðs, en þeir sem eru greinanlegir eru 

ýmist fleyglaga, ferningslaga eða beittir.  

Naglar með flatan óreglulegan haus eru 17 og hafa sama leggjarsnið og aðrir eins naglar 

innan annarra fasa, með þvermál frá 0,4-1 cm. Lengd þeirra er frá 2,1-9,5cm og 

meðallengd er 4,4 cm. Oddar eru af fleyglaga, ferningslaga og beittri gerð. Þvermál 

hausanna er frá 0,8-2 cm og meðalþvermál er 1,3 cm.  

Naglar með kassalaga haus eru 6 og hafa ýmist fernings- eða ferhyrningslaga 

leggjarsnið, með þvermál frá 0,4-0,75 cm. Einungis var hægt að greina tvo odda og eru 

þeir af fleyg- og ferningslaga gerð. Þvermál hausanna er 0,8-1 cm og meðaltal er um 0,9 

cm. Lengd þeirra er frá 2,7-5 cm og meðallengd er 4,4 cm. Þeir eru frá 18.-20. öld.  

Naglar með T-haus innan þessa fasa eru 18 talsins og hafa allir ferhyrningslaga 

leggjarsnið, nema þrír sem hafa ferningslaga snið og einn var ekki unnt að greina. 

Þvermál er 0,6-1 cm. Lengd þeirra er frá 2,5-4,3 cm og meðallengd er um 3,6 cm. 

Þvermál hausanna er frá 1,1-2,6 cm og meðalþvermál er 1,8 cm. Þeir fáu greinanlegu 

oddar voru langflestir fleyglaga.  

Einn nagli er með L-laga haus. Leggur hefur ferhyrningslaga snið og þvermál er 0,8 cm. 

Lengd er 3,5 cm og þvermál hauss er 1,7. Oddur er fleyglaga og er þessi nagli frá 18.-

19. öld. Einnig fannst aðeins einn nagli innan þessa fasa með pýramídalaga haus og var 

hann tímasettur til 19.-20. aldar. Leggur hefur ferningslaga snið og er 0,5 cm í þvermál. 

Lengdin er 3,3 cm og þvermál á haus er 1,1 cm.  

Mynd 13: Vélsmíðaður nagli, <SKU09-187> #6, frá 19.-20. öld. 

 

Af þeim 11 vélsmíðuðu nöglum sem greindir voru reyndust 9 þeirra í nógu heilu ástandi 

til að greina og fjalla um frekar. Allir voru þeir tímasettir frá 19. til 20. aldar. Þvermál 

leggja var 0,4-0,65 cm og spannar þröngt svið. Sama á við um þvermál hausa sem var 

frá 0,9-1,2 cm og að meðaltali um 1 cm. Leggir vélsmíðaðra nagla eru með ferningslaga 

legg efst við haus sem grennist svo er nær dregur oddi og snið verður ferhyrningslaga. 

Þeir mældust 4,6-10,4 cm að lengd og að meðaltali um 6,7 cm. Það endurspeglast í 

greindu sniði leggjanna. Eflaust hefur ryð einnig sett strik sitt í reikninginn. Slíkt var 

uppi á teningnum þegar hausar voru greindir, tveir voru greindir með flatan-óreglulaga 

haus, vegna ástands, en 7 með flatan-hringlóttan. Vélsmíðaðir naglar höfðu þá tilteknu 

hausgerð. Flestir oddar voru fleyglaga af þeim sem greinanlegir voru.  

Vírnaglar voru alls 154 og eru allir frá 19. til upphafs 20. aldar. Af þeim voru 113 heilir 

og 13 með haus og hluta leggs. Allir vírnaglar eru gerðir eins (Adams, William 

Hampton. 2002) en þó eru þeir misjafnir að lengd og þvermáli leggja og hauss, eftir því 

í hvers konar smíðar á að  

Mynd 14: Vírnagli, <SKU09-196> #1, frá 19.-20. öld. 

 

nota þá. Þeir sem voru í sem besta ástandi reyndust allir hafa flatan-hringlóttan haus og 

ferningslaga odd. Þvermál hausanna var frá 0,4-1,3 cm og að meðaltali um 0,8 cm. 

Lengd þeirra 113 heilu var á bilinu 2,6-13,3 cm og meðallengd um 6,3 cm. Lengsti 

vírnaglinn, 13,3 cm, er einnig sá lengsti innan heildarsafnsins frá Skútustöðum. Ástand 

vírnaglanna var mjög misjafnt. Þeir sem greindir voru með lítið eða ekkert ryð tilheyra 

þessum yngstu nöglum safnsins. 17 naglar höfðu hringlótt leggjarsnið, 105 ferningslaga, 

þrír voru ógreinanlegir og einn var greindur með ferhyrningslaga leggjarsnið vegna ryðs 

og slæms ástands. Þvermál leggjanna var frá 0,2-0,6 cm og meðalþvermál um það bil 

0,4 cm. Þessum mælingum ætti þó að taka með fyrirvara en ryði vírnagla hefur hér áður 

verið lýst og virðast þeir eyðast upp í áranna rás úti í náttúrunni.  

4.2 Niðurstöður 
Af greiningu þessara nagla frá upphafi landnáms til nútíma má ráða að mjög erfitt væri 

að greina formgerðarfræðilegar breytingar milli fasa sé horft á stærð, snið eða notkun. 

Þetta á þó aðallega við um hefðbundna handsmíðaða nagla. Stærð þeirra virðist ekki 

taka miklum breytingum milli alda ef fylgt er meðaltalsútreikningum. Naglarnir hafa 

einnig verið gerðir af mismunandi aðilum í tímans rás. Snið leggja og samsetning leggja 

og höfuðs virðist oft á tíðum tilviljanakennd. Eflaust hafa naglar sem voru tiltækir verið 

notaðir hverju sinni án tillits til útlits eða ákveðinnar gerðar. Ekki virðist heldur vera 

tenging á milli þvermáls hausa og lengdar naglanna. Flestir vélsmíðaðir og allir 

vírnaglar hafa ákveðið leggjarsnið vegna hinnar sértæku framleiðslu innan véla, þar sem 

sniðin eru á stöðluðu formi. 

Hóffjaðrir virðast vera í tiltölulega staðlaðri stærð eftir að notkun skeifa hefst enda 

hlutverk þeirra mjög svo sértækt.  

Einu gerðir nagla sem virðast taka einhverjum breytingum í stærð gegnum aldirnar eru 

rónaglar og bólur/skrautnaglar. Í báðum tilvikum eykst meðallengd um rúmlega 

sentímetra, frá fasa I til fasa III. Meðalþvermál hausanna eykst um hálfan sentímetra hjá 

rónöglum og um tæpan sentímetra hjá bólum/skrautnöglum, frá fasa I til fasa III. Þetta 

getur einnig verið vegna þess að naglarnir hafa ekki verið smíðaðir af sama aðila allan 

þennan tíma, eins og gefur að skilja.  

Hins vegar gætu þrjár hausgerðir sem koma síðar til sögunnar ef til vill sagt ýmislegt 

um aldur. L-hausgerð kemur ekki til sögunnar á Skútustöðum fyrr en á 14. öld og er í 

notkun þar til á 19. öld og pýramídalaga hausar koma fram á þeirri 16. og eru í notkun 

fram á þá 20., sem og naglar með V-laga/lóðréttan haus sem eingöngu finnast innan 

eininga sem tímasettar eru til 15. og 16. aldar.  

Tímabil Fasi I Fasi II Fasi III 

Fjöldi 6 7 6 

 

Tafla 11: Fjöldi hausgerða allra greindra nagla frá Skútustöðum, eftir fösum I-III. 

Tafla yfir meðallengd og meðalþvermál hausa hverrar naglagerðar eftir notkun og 

hausgerð.6 

 

Fasi I Fasi II Fasi III 

Rónaglar 
   Meðallengd cm 2,6 3,9 4 

Meðalþvermál hauss cm 1,7 1,9 2,1 

Hóffjaðrir 
   Meðallengd cm 4 3,1 3,1 

Meðalþvermál hauss cm 1 0,9 0,9 

Bólur/skrautnaglar 
   Meðallengd cm 1,8 2,4 3,5 

Meðalþvermál hauss cm 1,5 2 2,15 
Flatur-hringlóttur haus á 
nöglum 

   Meðallengd cm 4,5 4,6 3,9 

Meðalþvermál hauss cm 1,6 1,6 1,1 

Flatur-óreglulaga haus á nöglum 
   Meðallengd cm 3,3 3,85 4,4 

Meðalþvermál hauss cm 1,7 1,8 1,3 

Kassalaga haus á nöglum 
   Meðallengd cm 4,7 4,7 4,4 

Meðalþvermál hauss cm 1,2 1,2 0,9 

T-haus á nöglum 
   Meðallengd cm 4 3,8 3,6 

Meðalþvermál hauss cm 1,8 1,9 1,8 

L-laga haus á nöglum 
   Meðallengd cm 3,8 4 3,5 

Meðalþvermál hauss cm 1,6 1,5 1,7 

V-laga/lóðréttur haus á nöglum 
   Meðallengd cm Ø 3,1 Ø 

Meðalþvermál hauss cm Ø 1,7 Ø 

Pýramídalaga haus á nöglum 
   Meðallengd cm Ø 4,4 3,3 

Meðalþvermál hauss cm Ø 1,7 1,1 

Vélsmíðaðir/klipptir naglar 
   Meðallengd cm Ø Ø 6,7 

Meðalþvermál hauss cm Ø Ø 1 

Vírnaglar 
   Meðallengd cm Ø Ø 6,3 

Meðalþvermál hauss cm Ø Ø 0,8 
Tafla 12: Sýnir meðallengd og meðalþvermál hausa hverrar naglagerðar eftir notkun og hausgerð. 

                                                 
6 Hnoðnaglar eru ekki inni í þessari töflu, þar sem að þeir eru naglar með misjafna hausgerð, en hafa 

þennan titil vegna notkunar. 

Ø, stendur fyrir að gerð er ekki til innan viðkomandi fasa. 

Naglar með þessar hausgerðir hafa afmarkaðri tímaramma heldur en naglar með hinar 

hausgerðirnar og gætu þær gefið tilefni til ætlunar terminus post quem þegar kemur að 

hvers konar tímasetningu í fornleifarannsóknum þar sem mikið magn járnnagla finnst á 

annað borð. 

Fjöldi hefðbundinna járnnagla, tíðni hausgerða innan hvers fasa. 

Höfuðgerð Fasi I Fasi II Fasi III 

Flatur-hringlóttur 7 20 13 

Flatur-óreglulaga 10 35 17 

T-haus 17 95 18 

L-haus 2 7 1 

Kassalaga 9 9 6 

Pýramídalaga Ø 10 1 

V-laga/lóðréttur Ø 4 Ø 

Ógreinanlegur 1 3 Ø 
 

Tafla 13: Fjöldi hefðbundina járnnagla, tíðni hausgerða innan hvers fasa. 

 

Varðveisluskilyrði eru ekki góð meðal nagla innan allra fasa þó finna megi lítið ryðgaða 

og ekkert ryðgaða nagla innan yngsta fasans. Vírnaglar nútímans virðast úr lélegra efni 

en naglar fyrri alda þegar horft er á varðveislu. Vélsmíðuðu naglarnir eru í mun betra 

ásigkomulagi en vírnaglarnir. Ekkert samband er á milli framleiðslutækni og sveigju 

naglanna enda var meirihluti nagla safnsins nokkuð beinn. Það er eftirtektarvert, þar 

sem um rannsókn á öskuhaug er að ræða og naglarnir því ekki alltaf í upprunalegu 

notkunarsamhengi, hvað miklu magni þeirra er hent og eykst fjöldi naglanna eftir því 

sem nær dregur nútíma. Vírnöglum er fargað óspart og sýnir eflaust hversu algengir þeir 

verða eftir að farið er að flytja þá inn til landsins. 

5.  Umræður og lokaorð 
 

 

Naglar eru mjög áhugavert  rannsóknarefni og er hægt að fullyrða að þeir hafa mikið til 

málanna að leggja þegar kemur að fornleifafræðinni. Rannsókn höfundar og annarra 

sem getið er í þessari ritgerð bera þess glöggt merki. Þeir segja okkur mikið um 

hversdagsleika fólks fyrr á öldum, handverk, heimilishald og fjölbreytileiki þeirra vex 

eflaust eftir því hve fjölbreyttara hlutverki þeir fara að gegna er fram líða stundir. Þeir 

eru kjörið rannsóknarefni þegar kemur að formgerðarfræðilegri flokkun. Þegar nýjar 

framleiðsluaðferðir fara svo að ryðja sér til rúms verður sprenging í notkun þeirra, þar 

sem algengi þeirra vex svo um munar. 

Þó að rannsókn á nöglunum frá Skútustöðum gefi tilefni til frekari rannsókna á nöglum 

annars staðar frá til samanburðar skal það tekið skýrt fram að niðurstöður þessar er ekki 

hægt að alhæfa yfir allt landið. Rannsaka þyrfti naglasöfn frá þeim svæðum á Íslandi 

sem grafin hafa verið til hlítar eins og að Stóru-Borg undir Eyjafjöllum og Vatnsfirði 

við Ísafjarðardjúp. Byggð hefur verið á þessum svæðum frá landnámi og gripir frá 

rannsóknum þessara staða spanna byggðarsögu Íslands allt frá landnámi. Stóra-Borg og 

Vatnsfjörður eru bæjarhólar en á Skútustöðum var grafið í öskuhaug sem notaður var frá 

landnámi. Tímatalsfræðin er sú sama þótt annars vegar sé um að ræða bæjarhóla og hins 

vegar öskuhaug þá finnast sömu gripaflokkar á þessum svæðum þ.e. hlutir úr daglegu 

lífi fólks til dæmis járnnaglar. 

Með frekari rannsóknum á naglasöfnum frá mismunandi svæðum landsins mætti fá 

heildstæða mynd af smíðum og notkun nagla frá upphafi landnáms til vorra daga og 

hægt væri að svara því hvort flokka mætti járnnagla á Íslandi út frá tímatalsfræði. 

